
MAZINAAKZIGAN OWI MINWAAMAJIGAADEG OWI GIIZHIIKIGAADEG DIBAMAADIWIN   
 

GICHI GIMAA ANISHINAABE GABE GIIZHIG GIKINO AMAADIIGAMIG MAAMOWI YAANG 
DIKONIGEWIN 

 
Giishpin agii zhaayin Gichi Gimaa Anishinaabe Gabe-giizhig Gikino Amaadiiwiigwwaam, maanda mazinaakzigan ganimaa adaa 

m’dookdaan gdo onashowe dibiniweziwin. Wiingezin gindaman owi. 

Kitchi Kiing Debaaknige Gamig agii bagidinaan maanda Mazinaakzigan. Gaawii maanda aawizino 
dibaaknige-nini gagwedwewin. 

 

Owi Manoominike Giizis 19th, 2019, Kitchi Kiing 
Debaaknige Gamig agii mina waamdaanaa-aa miziwe 
kamig maampii Gaanada zaagoji-dibaaknige gamigon 
Giizhiikigaadeg Dibamaadiwin gewe Kitchi Kiing Gimaa 
Gamig (“Gaanada”)  miinwaa Maamowi-yaang Waajii-
ejig owi e’nowendaagwag owi agii maajitaatoong miinwaa 
agii dibagaadeg Gitchi Gimaa Anishinaabe Gabe Giizhig 
Gikino Amaadiiwiigwaaman miinwaa Gichi Gimaa Gabe 
Giizhig Gikino Amaadiiwiigwaman (“Anishinaabe-
Gikinoo Amaadiiwiigwaaman”). Zhiwe e-dagosin owi 
agaa minwaamjigaadeg Giizhiikigaadeg Dibamaadiwin, 
Gaanada ada miigwenaa-aa dibagewin gewe e-Miigsejig 
Waajii-ejig gewe Zhaabwijig Maamowi-yaang Waajii-ejig.    

Zhiwe maamowi-yaang dakonigewin, McLean v Gaanada 
(Dibaaknige-gamig Mooshkinebiigan Gindaasiwin T-
2169-16), agii gagwedwenaa-aa banaajitaasowin zhiwe 
Gaanada newen wiisigikaagewin agaa nigaagowaad 
ekinomaagaazijig agaa zhaawaad Gabe-giizhig Gikinoo 
Amaadiiwiigwaam. Ado onashowe zhichigewin agii 
debwebiigaade aawang maamowi-yaang dibaakiniding  
zhiwe Kitchi Kiing Debaaknige Gamig Odemini-giizis 21, 
2018. Owi Giizhiikigaade Dibamaadiwin 
Minwaamjigaadeg Bazindaajigewin agii temgad 
Zagibagaa-giizis 13th apiinish 15th, 2019 odi Gichi  Gimaa 
Dibaaknige Gamigon odi Winnipeg, Manitoba.  

Owi dikonigewin agii maajitaatoon Garry Mclean, agaa 
nibwod jibwaa gashkitchigaadeg Giizhiikigaade. 
Dibaaknige Gamig agaa waawiinaan Roger Augustine 
miinwaa Claudette Commanda aawiwaad Naabshkaage 
E’takonigejig gewe Zhaabwijig Maamowi Yaang miinwaa 
Mariette Buckshot aawid Naabshkaage gewe 
Inodewiziwin Maamowi Yaang. Adaa debnigaazwog 
gwanda odi Maamowi Yaang Dikoniweninwog maampii 
niisa-iing ezhibiigaadeg. 

 

WEGNESH MAAGWEMGAG OWI GIIZHIIKIGAADE 
DIBAMAADIWIN? 

Gaanada agii giizhendam awii dibaged gewe E’miigsejig 
Maamowi Yaang Waajii’ejig dibaamjigaadeg agaa piitaag 
maanzhidoodamowin agaa wiisgikaagwaad epiichi 
skonnwiwaad odi Gabe Giizhig Gikino Amaadiiwiigwaam. 

Dibagewin zhisin $10,000 (CDN) newen 
maanzhidoodamowin agaa wiisgikaagwaad epiichi 
skonnwiwaad odi Gabe Giizhig Gikino Amaadiiwiigwaam 
apiinish $200,000 (CDN) newen aabaji dodagewinan 
maanzhi dodaagewin miinwaa/maage wiisgaapinigewin 
endodaagemgag gichi gnesh wiisigi aapinewin. 
E’miigsejig Maamowi Yaang Waajii’ejig ada debnaanaa-
aa bezhig goweta dibagewin e’wiijii’emgag owi memaanji 
maanzhidoodamowin agaa wiisgikaagwaad epiichi 
skonnwiwaad odi Gabe Giizhig Gikino Amaadiiwiigwaam, 
manjigwa iidik minik gikino amaadiiwiigwaaman agaa 
zhaawaad.  

Owi Giizhiikigaade Dibamaadiwin age dagosin Ondiziwin 
Zhoonyaa $200,000,000 (CDN) awii aasgaabwitamowaad 
makwenjigewin nankiiwin, mina-yaawin miinwaa mina 
zhayaang nankiiwin, miinwaa iniwewin miinwaa 
inaadiziwin maajiish’kaachigewinan.  

Woshme gikendamowin owi dibagewin adaa makigaade 
zhiwe Giizhiikigaade Dibamaadiwin Bezhigwendamowin. 
Gdaa debnaan mazinaagozigan owi Giizhiikigaade 
Dibamaadiwin Bezhigwendamowin  miinwaa 
Aankobijiginan odi Gabe Giizhig Gikino Amaadiigamig 
waasamo-asabi mazina-igan: 
www.IndianDaySchools.com.  

 

WEGNESH E-DAGOYAAD ZHIWE? 

Awii miigsewin njike dibamaadiwin aawiyin Zhaabshkaajig 
Maamowi Yaang Waajii’ed, aabdeg gdaa agii zhaa 
ganigen agwa bezhig newen agaa waawiinjigaadeg 
Gabe-giizhik Gikino Amaadiiwiigwaaman owi apii agaa 
bamibidechigaadeg miinwaa/maage agaa 
ganawenjigaadeg owa Gaanada miinwaa aabdeg gdaa 
agii wiisgikaaginaa-aa maanzhidoodaagewin gaanji 
zhiwebak agii zhaawin odi Gabe-giizhik Gikino 
Amaadiiwiigwaaman. Newen agaa waawinjigaadeg 
Gabe-giizhik Gikino Amaadiiwiigwaaman zhiwe 
zhibiigaadenon odi Aankobiiganing K zhiwe Giizhiikigaade 
Dibamaadiwin Bezhigwendamowin e’ temgag odi 
Maamowi Yaang Waasamo-asabi mazina-igan. 

 

http://www.indiandayschools.com/
http://www.indiandayschools.com/


 

 

AANIISH AGEZHI DEBNAMAA DIBAGEWIN? 

Giishpin aawiyin e’miigsed Maamowi Yaang Waajii-ed, 
gda zhiton gagwedwewin owi dibagewin newen 
wiisigikaagewin agaa dodaagiyin. Aabdeg gwii 
moshkinebii-aan Gagwedwe Dibamaadiwin 
Moshkinebiigan miinwaa aga niindaawewin odi 
Naagaanziitang Gagwedwewin jibwaa owi Gagwedwewin 
Ekwaaseg, agaa zhibiigaadeg aawang niishi biboon shi 
aabta (2.5) shkwaa maadsemgag. Giizhigag Gagwedwe 
dibamaadiwin moshkinebiiganan ada tenoon odi 
Maamowi Yaang Dakonigewin Waasamo-asabi mazina-
igan maage ganoondwaa Maamowi Yaang 
Giigidoninwog.  

E’miigsejig Maamowi Yaang Waajii-ejig aga yaanaa-aa 
nizho biboon shi aabta awii moshkinebiimowaad owi 
Gagwedwe Dibamaadiwin Moshkinebiigan. Giishpin 
woshme gnesh dowendaman awii moshkinebiiman owi 
Gagwedwe Dibamaadiwin Moshkinebiigan, gdaa 
moshkinebii-aan Gagwedwewin Ekwaaseg Aanke Minik 
awii Moshkinebiigewin jibwaa Baashkaakodin Giizis 
18th, 2019.  Ninda moshkinebiiganan  tenon odi Maamowi 
Yaang Dakonigewin Waasamo-asabi mazina-igan maage 
ganondwaa Maamowi Yaang Giigidoninwog.   

Maamowi Yaang Giigidonini adayaa awii naadmaag awii 
moshkinebiiman owi Gagwedwe Dibamaadiwin 
Moshkinebiigan gego nangdesinag.  

 

NDAA ZAAGIJIBIIWIDIS ANA MAANDA 
GIIZHIIKIGAADE DIBAMAADIWINING? 

Giishpin dowendiziiwin awii wiidokaaziyin zhiwe Gabe 
Giizhig Gikino Amaadiigamig Maamowi Yaang Waajii-ejig 
Dikonigwein miinwaa Giizhiikigaadeg 
Bezhigwendamowin, aabdeg gwii niindaawen Zaagoji 
Biiwidiziyin Mooshkinebiigan jibwaa Baashkaakodin 
Giizis 18th, 2019. Zaagiji Biiwidiziyin ada zgaknigaade 
gdo dibiniweziwin n’jike awii dakonad Gaanada newen 
maanzhidoodamowinan agaa wiisgikaagiyin epiichi 
kinomaagowin odi Gabe-giizhig Gikinoo 
Amaadiiwiigwaam.  

Zaagoji Biiwidiziyin Mooshkinibiiganan tenon odi 
Maamowi Yaang Dakonigewin Waasamo-asabi mazina-
igan maage gagwek ganoondwaa Maamowi Yaang 
Giigidoninwog.  

Giishpin zhaazhigwa agii maajitaawin onashowe 
zhichigewin owa Gaanada e-nowendaagwog ado 
dibamowin, niigaanziitamowin, miinwaa 
naagdowendamowin newen Gichi Gimaa Anishinaabe 
Gabe Giizhig Akinomaage Gamigoon miinwaa 

ndowendiziiwin awii boniikaman gdo gagwedwewin 
apii maage jibwaa Baa Baashkaakodin Giizis 18th, 
2019, aga debwenimigo agii zogoji biiwidiziwyin owi 
giizhiikigaadeg dbamaadiwin.  

Aanwendaman owi Giizhiikigaadeg 
Bezhigwendamowin gaawii naasaab aawiziwnon owi 
Zaagoji Biiwidiziyin. Giishpin agii aanwaamdaman owi 
Giizhiikigaadeg Bezhigwendamowin gaawii dash 
dowendiziiwin awii zaagaji biiwidisiyin, yaa-aabi agwa 
gdaa moshkinebii-aan Gagwedwe Dibagewin 
Moshkinebiigan jibwaa ekwaaseg.  

Giishpin bwaa zagijibiiwidisiyin jibwaa 
Baashkaakodin Giizis 18th, 2019 aga dakobinigo 
newen nendowendaagwog owi Giizhiikigaadeg 
Bezhigwendamowin.  

ZHOONYAA DODAAGEWIN OWI GIIZHIIKIGAADEG 
BEZHIGWENDAMOWIN MINWAAMJIGAADEG 

Gaanada agii nendam awii dibamowaad Maamowi Yaang 
Dakonigewin Giigido-ninwon engindeg miinwaa 
dibagewinan $55,000,000 (CDN) miinwaa ogimaawi-
diba`igewin nendowendaagwog. Gaanada agii nendam 
awii diba-ang Maamowi Yaang Waajii-ejig Giigidonini 
engindaasad. Gaawii gego owi Maamowi Yaang 
Giigido-nini engindeg ada jibaamgasno zhiwe 
dibagewining agaa dibagaadeg Zhaabshkaajig 
Maamowi Yaang Waajii’ejig maage owi Ondiziwin 
Zhoonyaa. Kina woshme engindeg miinwaa dibagewinan 
miinwaa e-dagosing newen Maamowi Yaang Giigido-nini 
awii minwaamjigaade enji Dibaaknidin.  

 
WOSHME GIKENDAMOWIN  
 
Woshme gikendamowin owi Giizhiikigaadeg, 
gnowaamdan Gabe Giizhig Gikino Amaadiiwiigwaaman  
Waasamo-asabi mazina-igan: 
www.IndianDaySchools.com.  
  
Gdaa ganonaa age Maamowi Yaang Giidigidonin 
maampii niisa-iing ezhibiigaadeg. Gaawii gego 
nangdesno gnonind Maamowi Yaang 
Giigidonini.  
 
Gowling WLG (Canada) LLP   
160 Elgin Street  
Suite 2600 Ottawa,  
Ontario K1P 1C3  
 
Giigidoninwog Nakii Gamig Waasamo-asabi 
mazina-igan:  

http://www.indiandayschools.com/
http://www.indiandayschools.com/


 

 

www.gowlingwlg.com  
Wenpash giigido biiwaabikons:  
1 (844) 539-3815  
 
Gabe Giizhig Gikono Amaadiiwiigwaaman  
Waasamo-asabi mazina-igan:  
www.IndianDaySchools.com 
 

 

Robert Winogron, Partner  
+1 613 786 0176  
robert.winogron@gowlingwlg.com 
 
Jeremy Bouchard, Partner  
+1 613 786 0246  
jeremy.bouchard@gowlingwlg.com  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 

 
 

 

 

Mary M. Thomson, Partner  
+1 416 862 4644  
mary.thomson@gowlingwlg.com 
  
Vanessa Lessard, Law Clerk 
vanessa.lessard@gowlingwlg.com 

